
Efni: U nisögn BSRK uni frum varp til laga um stim pilgjald , þskj. 4. - 4. mál

BSRB hefur fengið til umsagnar frumvarp til laga um stimpilgjald.

BSRB fagnar framlagningu frumvarpsins þar sem það felur í sér lækkun stimpilgjalds lijá 
einstaklingum sem fjármagna fasteignakaup sín með lánum. Bandalagið gerir þó eftirfarandi 
athugasemdir við frumvarpið.

I fyrsta lagi ber að nefna að frumvarpið gerir ekki ráð fyrir áframhaldandi undanþágu frá greiðslu 
stiinpilgjalds við fyrstu fasteignakaup. I ljósi þeirra markmiða er búa að baki núgildandi ákvæði þar 
um, þ.e. að auðvelda einstaklinguin að kaupa sína fyrstu fasteign, telur bandalagið mikilvægt að 
ákvæði þess efnis verði einnig í nýjum lögum um stimpilgjald. Staða ungs fólks sem er að koma inn á 
húsnæðismarkaðinn er afar erfið og eiga flestir erfitt með að fjármagna fyrstu kaup. Þá er leiguverð 
íbúða almennt svo liátt að fæstir hafa efni á því að leigja íbúð. Því er mikilvægt að áfram sé lögð 
áhersla á að létta einstaklingum fyrstu fasteignakaup sín.

í öðru lagi vckur bandalagið atliygli á því ójafnræði sem ríkir um stöðu einstaklinga í hjúskap og 
einstaklinga í óvígðri sambúð þegar kemur að eignafærslu fasteigna í kjölfar lögskilnaðar eða slita á 
óvígðri sambúð. Að framlögðum eignaskiptasamningi þurfa einstaklingar sem áður voru í hjúskap 
ekki að greiða stimpilgjald vegna eignayfirfærslna áður sameiginlegrar fasteignar. Einstaklingar sem 
áður voru í óvígðri sambúð þurfa hins vegar að greiða stimpilgjald við sömu aðstæður. BSRB leggur 
til að þessu verði breytt svo að sömu reglur gildi um einstaklinga sem voru í hjúskap og óvígðri 
sambúð. Hvað varðar viðmið í þeim efnurn má t.d. benda á reglur sem gilda um heiinild til að óska 
eftir opinberum skiptum vegna slita á óvígðri sambúð. Svo að hægt sé að krefjast opinberra skipta 
vegna slita á óvígðri sambúð þurfa einstaklingarnir að eiga barn saman eða liafa verið í skráðri sambúð 
í a.m.k. tvö ár.

